
YB TUAN SAHRIHAN BIN JANI (GAMBIR)  
SOALAN  15 (A48)  
 
Bagaimana penggunaan smart tv boleh memberi impak kepada sesi pembelajaran 
pelajar di sekolah. Apakah ada kajian jumlah kekurangan smart tv di sekolah-sekolah 
dan bagaimana kerajaan negeri boleh memainkan peranan untuk membantu.  
 
JAWAPAN YB TUAN AZNAN BIN TAMIN 
 
Bagi menyahut cabaran pembelajaran digital abad ke-21, Jabatan Pendidikan Negeri 
Johor (JPN Johor) Bersama Kementerian Pendidikan Malaysia (KPM) telah menerima 
peruntukan bagi pelaksanaan kaedah baharu pengajaran dan pembelajaran (PdP) 
termasuk perolehan pembekalan televisyen pintar (smart TV) untuk melaksanakan 
projek rintis kelas hibrid di 5 institusi pendidikan terpilih yang melibatkan 5 buah kelas 
bagi satu sekolah. Sekolah rintis terlibat ialah SMK Seri Menanti, Muar, SMK Seri 
Lalang, Kluang, SMK Permata Jaya, Batu Pahat, SMK Taman Pasir Putih, Pasir 
Gudang dan SMK Adela, Kota Tinggi. Pelaksanaan rintis kelas hibrid ini akan 
mengupayakan PdP melalui pelantar digital yang membolehkan pembelajaran 
dilaksanakan secara bersemuka dan dalam talian.  
 
Untuk makluman Ahli Yang Berhormat, JPN Johor bersama PPD negeri Johor telah 
mendapatkan maklumbalas dan mengenalpasti sekolah-sekolah yang mempunyai 
smart TV dan kekerapan penggunaannya. Dari data yang telah dianalisis, terdapat 
sejumlah 426 sekolah di negeri Johor yang dilengkapi dengan sekurang-kurangnya 
satu smart TV, dengan purata kira-kira 6 unit smart TV per sekolah. Dari segi 
kekerapan penggunaan smart TV, maklumbalas yang diterima menunjukkan bahawa 
62% sekolah menggunakan secara aktif iaitu lebih dari 3 kali seminggu.  
 
JPN Johor akan terus bekerjasama dengan sekolah-sekolah untuk memastikan 
penggunaan smart TV dapat dioptimumkan. Ini termasuklah inisiatif seperti 
penyediaan bengkel latihan untuk guru dan penyelidikan lebih lanjut untuk 
menentukan halangan yang dihadapi oleh sekolah-sekolah dalam menggunakan 
teknologi ini. 
 
Kerajaan Negeri Johor dengan kerjasama Yayasan Raja Zarith Sofia Negeri Johor 
telah memperkenalkan inisiatif Kelas Bestari Bangsa Johor. Pelaksanaan Kelas 
Bestari Bangsa Johor ini dijangka akan dapat meningkatkan keberkesanan sistem 
pengajaran dan pembelajaran secara interaktif, kreatif dan inovatif serta interaksi dua 
hala di antara guru dengan murid. Di samping itu, inisiatif pengaplikasian teknologi 
canggih 'smartboard' ini turut menyokong aspirasi Pembelajaran Abad Ke-21 yang 
telah dilaksanakan oleh Kementerian Pendidikan Malaysia. Pada tahun 2023, 
sebanyak 30 buah sekolah telah menerima manfaat ini dan pada tahun ini juga 
sebanyak 30 buah sekolah lagi akan menerima inisiatif Kelas Bestari Bangsa Johor.  

Yayasan Raja Zarith Sofia Negeri Johor akan meneruskan usaha ini kepada lebih 
banyak sekolah di dalam fasa seterusnya dan juga akan memperluaskan inisiatif ini 
menerusi kerjasama strategik bersama pihak korporat dan YRZSNJ amat mengalu-
alukan mana-mana pihak yang berhasrat untuk berkolaborasi dengan kami dalam 
usaha ini.  

YB TUAN CHEW CHONG SIN (MENGKIBOL)  
SOALAN  16 (A220)  
 
Berapakah jumlah pelaburan asing yang telah direalisasi, dan berapakah peluang 
pekerjaan dicipta, pada tahun 2023 dan suku pertama 2024?  
 
JAWAPAN YB TUAN LEE TING HAN 
 
 
Bagi tahun 2023, mengikut statistik Lembaga Pembangunan Pelaburan Malaysia 
(MIDA), Johor telah mencatatkan jumlah pelaburan sebanyak RM 43.056 bilion di 
mana pelaburan asing langsung (FDI) adalah RM 31.002 bilion (72%) manakala 
pelaburan domestik langsung (DDI) adalah RM 12.054 bilion (28%). Sebanyak 751 
projek pelaburan telah diiluluskan yang mewujudkan 19.053 peluang pekerjaan.  
 
Daripada jumlah RM 43.056 bilion tersebut, sektor perkilangan telah menyumbang 
RM14.617 bilion (33.95%). FDI bagi sektor perkilangan adalah RM 9.434 bilion 
(64.54%) di mana sumber utama pelaburan asing adalah Singapura, Taipei, Amerika 
Syarikat. Jumlah DDI sektor perkilangan adalah RM 5.183 bilion (35.46%). Sub-sektor 
utama sektor perkilangan bagi tahun 2023 adalah elektrikal dan elektronik (37 projek, 
RM 4.580 bilion), jentera dan peralatan (14 projek, 2.464 bilion) serta kimia dan produk 
kimia (22 projek, RM 1.614 bilion). 
 
Sektor perkhidmatan telah menyumbang 28.435 bilion bagi tahun 2023. FDI bagi 
sektor perkhidmatan adalah RM 21.568 bilion (75.85%) di mana sumber utama 
pelaburan asing adalah Singapura, China dan Korea Selatan. Jumlah DDI sektor 
perkhidmatan adalah RM 6.867 bilion (24.15%). Perkhidmatan teknologi maklumat 
dan komunikasi (ICT) yang meliputi pusat data, perkhidmatan perkongsian awan,  
reka bentuk perisian & system serta kandungan kreatif & digital merupakan sub-sektor 
penyumbang utama bagi sektor perkhidmatan. 
 
Bagi statistik suku pertama tahun 2024, pengumuman akan dibuat oleh Yang 
Berhormat Menteri Pelaburan, Perdagangan dan Industri. Namun, Kerajaan Negeri 
Johor optimis dengan perkembangan sektor pelaburan dan menjangkakan prestasi 
yang lebih baik berbanding tahun 2023.  

YB PUAN MARINA BINTI IBRAHIM (SKUDAI) 
SOALAN  17 (A31)  
 
Adakah terdapat usaha oleh PBT dalam melaksanakan sistem lampu jalan pintar agar 
keberkesanan pemantauan dan pengurusan kerosakan lampu dapat dipertingkatkan?
  
JAWAPAN YB DATO’ HAJI MOHD. JAFNI BIN MD. SHUKOR 
 
Untuk Makluman Yang Berhormat Dato’ Speaker, berikut adalah merupakan usaha 
oleh Pihak Berkuasa Tempatan dalam melaksanakan sistem lampu jalan pintar di 
Negeri Johor pada tahun 2024 sebagaimana di Lampiran I. 
 

PBT STATUS PELAKSAAN 

MAJLIS 
BANDARAYA 
JOHOR BAHRU 
(MBJB) 

Pihak MBJB telah melaksanakan kerja-kerja pemasangan 
sistem lampu jalan pintar pada tahun 2020 hingga 2024 yang kini 
boleh dipantau melalui Bilik Kawalan Aras 15, Menara MBJB.  
Berikut adalah senarai jalan-jalan yang terlibat:- 

(a) Jalan Lingkaran Dalam 
(b) Lebuhraya Iskandar 
(c) Jalan Persekutuan dalam Kawasan MBJB 
(d) Jalan Utama Pusat Bandar 

Dalam tindakan MBJB untuk kerja menaiktaraf lampu jalan 
sediada jenis LED berjumlah 9300 Nos kepada sistem pintar 
yang dirancang siap sepenuhnya pada tahun 2024.  Pihak MBJB 
sedang dalam perancangan menjalankan kerja-kerja 
menaiktaraf lampu jalan jenis LED sediada kepada sistem pintar 
sepenuhnya bagi tahun 2025 sehingga tahun 2027sebanyak 
20,000 Nos. 
 

MAJLIS 
BANDARAYA 
PASIR GUDANG                                        
(MBPG) 

Tiada sebarang pelaksanaan sistem lampu jalan pintar di Majlis 
Bandaraya Pasir Gudang. MBPG hanya menaiktaraf lampu jalan 
kepada jenis LED bagi mengurangkan penggunaan tenaga 
elektrik. Pemantauan dan pengurusan kerosakan lampu 
dilakukan melalui rondaan berkala serta aduan penduduk. 
 

MAJLIS 
BANDARAYA 
ISKANDAR 
PUTERI (MBIP) 

Pihak MBIP secara berperingkat akan melaksanakan 
penggantian lampu jalan LED beserta lampu jalan pintar yang 
akan dimulai di Jalan Gelang Patah (daripada Taman Ungku Tun 
Aminah hingga ke Taman Nusa Perintis) dan Taman Nusa 
Idaman (Fasa 3) dan akan diteruskan secara berperingkat di 
kawasan-kawasan lain sebagaimana perancangan dan bajet 
tahunan. 



 
SUKJ.(DN).BIL:600-3/4/1 JLD. 16                        DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB 

DI PERSIDANGAN DEWAN NEGERI JOHOR 
PADA HARI KHAMIS, 16 MEI 2024 

 

5 
UNIT DEWAN,  
PEJABAT JURUTULIS DEWAN NEGERI JOHOR 
16  MEI 2024 (ina) 

 
 
 

MAJLIS 
PERBANDARAN 
KULAI (MPKU) 

Bermula tahun 2024 melalui bajet pembangunan MPKU, pihak 
MPKU sedang dalam proses perolehan untuk melantik 
kontraktor bagi Kerja-Kerja Pemasangan Sistem Lampu Jalan 
Pintar (Smart Street Lighting) Di Jalan Lapangan Terbang Senai, 
Kulai yang dijangka akan bermula pada bulan Jun 2024. Kerja-
kerja tersebut diperuntukkan dengan perbelanjaan sebanyak 
RM300,000.00 dan melibatkan 250 Unit lampu jalan sepanjang 
jalan protokol FT001 bermula dari sempadan MPKU - MBIP 
sehingga ke Lapangan Terbang Antarabangsa Senai. 
Inisiatif mengintegrasikan sistem “SMART” ini bertujuan bagi :- 

1. Penjimatan tenaga yang efisien 

2. ⁠Dapat mengurangkan aduan kerosakan 

3. ⁠Perlaksanaan kerja- kerja pembaikan dapat di laksanakan 
dengan segera 

4. ⁠Pemantauan kerja yang dilaksanakan oleh kontraktor 
dapat di pantau dengan telus, sistematik dan berekod. 

MAJLIS 
PERBANDARAN 
PENGERANG  
(MPP) 

Pihak Majlis Perbandaran Pengerang telah mula melaksanakan 
projek pemasangan lampu jalan pintar ini di beberapa jalan di 
bawah kawasan operasi Majlis Perbandaran Pengerang pada 
tahun 2021. Pemasangan lampu jenis pintar ini memudahkan 
pihak Majlis Perbandaran Pengerang untuk memantau 
kerosakan lampu di jalan tersebut. Perancangan Majlis 
Perbandaran Pengerang seterusnya adalah projek-projek yang 
berteraskan penggunaan sistem pintar ini akan dimasukkan 
dalam Rancangan Kawasan Khas (RKK Bandar Penawar) projek 
Quick Win pada tahun 2025.  
 

MAJLIS 
PERBANDARAN 
PONTIAN 
(MPPn) 

Majlis Perbandaran Pontian dalam tindakan membuat 
penggantian lampu jalan sediada kepada lampu jalan jenis LED 
dengan kawalan lampu melalui Sistem NEMA (Sistem Kawalan 
Lampu Jalan Pintar) bagi kawasan bandar Pontian, Pekan 
Nanas dan Benut di mana ianya bermula pada 18 Julai 2023 dan 
dijangka siap sebelum 17 Julai 2027. 
 

MAJLIS 
PERBANDARAN 
BATU PAHAT 
(MPBP) 

Pihak MPBP telah memulakan inisiatif perlaksanaan 
pemasangan lampu jalan pintar selaras dengan Pelan Bandar 
Pintar Majlis Perbandaran Batu Pahat 2030 dimana sehingga kini 
sebanyak 58 Unit lampu jalan pintar telah dipasang di sekitar 
Bandar Batu Pahat. 

MAJLIS 
PERBANDARAN 
KLUANG 
 (MPK)  

Pihak Majlis Perbandaran Kluang akan menaiktaraf sistem 
lampu jalan bagi lampu-lampu dibawah kawasan pentadbiran 
MPK secara berperingkat. Terkini, pihak Majlis Perbandaran 
Kluang telah mengambil inisiatif peringkat awal untuk 
pelaksanaan pemasangan lampu jalan pintar di kawasan Bandar 
Primer. Kawasan ini merupakan kawasan pentadbiran utama 
yang menempatkan agensi Kerajaan, Majlis Perbandaran 
Kluang dan Pejabat Daerah Kluang. 
 
Usaha ini adalah terkandung di dalam perancangan Bandar 
Pintar (Smart City) Kluang yang sedang dalam pelan 
pembangunan bersama pihak PLAN Malaysia. 
  

MAJLIS 
DAERAH YONG 
PENG 
(MDYP) 

Pihak Majlis Daerah Yong Peng belum ke arah sistem lampu 
isyarat pintar kerana melibatkan kos yang tinggi. Buat masa ini, 
pihak MDYP dalam proses melaksanakan kerja mengganti 
lampu jalan kepada jenis LED secara berperingkat. 
 

MAJLIS 
DAERAH  
TANGKAK  
(MDT) 

Majlis Daerah Tangkak buat masa ini hanya dapat menjalankan 
penggantian lampu jenis SONS kepada LED, namun 
perancangan untuk mengadakan lampu jalan pintar masih dalam 
perancangan memandangkan memerlukan kos yang agak tinggi 

YB TUAN WONG BOR YANG (SENAI)  
SOALAN  18 (A146)  
 
Memandangkan Projek Jalan Pintas Bandar Kulai (Kulai Bypass) sehingga kini belum 
diangkat kerajaan persekutuan, adakah kerajaan negeri membuat cadangan mengikut 
fasa dan fokuskan berperingkat Taman Aman – Indahpura, supaya dapat 
menyuraikan masalah kesesakan lalulintas di Pekan Senai yang semakin serius? 
 
JAWAPAN YB  TUAN IR. TS.  MOHAMAD FAZLI BIN MOHAMAD SALLEH 
 
 

Untuk makluman projek yang dimaksudkan adalah projek Cadangan Membina Jalan 
Pintas Bandar Kulai (Senai-Kulai Bypass) Dalam Daerah Kulai, Johor. Untuk 
makluman permohonan projek telah diangkat untuk dilaksanakan diperingkat 
Persekutuan oleh pihak IRDA pada Rolling Plan RMKe-12, namun buat masa ini ianya 
masih belum diluluskan untuk dilaksanakan. 

YB PUAN HASLINDA BINTI SALLEH (TENANG)  
SOALAN  19 (A98)  
 
Apakah perancangan program kerajaan negeri ke seluruh daerah bagi tujuan 
memantapkan ilmu pengetahuan pegawai masjid dan surau selain tugas-tugas yang 
berkaitan sebagai tempat rujukan ahli kariah.  
 
JAWAPAN YB TUAN HAJI MOHD FARED BIN HAJI MOHD KHALID 
 
Terima kasih Yang Berhormat Dato’ Speaker, izinkan saya menjawab persoalan yang 
dikemukakan oleh Yang Berhormat Tenang secara bersekali  mengenai perancangan 
kerajaan negeri bagi memantapkan ilmu pengetahuan pegawai masjid dan surau 
negeri Johor. Untuk makluman Yang Berhormat,  Kerajaan Negeri Johor dibawah 
pentadbiran Masjid dan Surau dan Pejabat Kadi Daerah telah menganjurkan program 
peningkatan dalam memantapkan Ilmu pengetahuan pegawai masjid dan surau 
seperti program Muzakarah Imam disetiap daerah. Program Muzakarah imam 
dilaksanakan 4 kali sebulan dengan pengajian kitab-kitab bagi meningkatkan 
kefahaman Imam-imam. 
 
Selain itu, Kerajaan Negeri Johor melalui Jabatan Agama Islam Negeri Johor dan 
MARSAH serta Kerjasama pintar daripada UTHM telah mengadakan program seperti 
Eksekutif Imam Profesional selama tempoh 1 tahun. Program ini telah dilaksanakan 
untuk kali ke 5. Selain itu, latihan pembangunan Imam dan Bilal untuk pelajar 
MARSAH melalui program Inisiatif “MUSLIH” telah dilaksanakan sejak tahun 
2021.Melalui program ini pihak MARSAH akan melatih semua pelajar (bakal graduan) 
mengikut program tersebut.Seramai 500 orang pelajar yang akan mengikuti program 
pada tahun 2024 ini. Tambahan pula terdapat beberapa siri kursus yang diwujudkan 
dan ditawarkan kepada mereka dalam meningkatkan tahap kelayakan dan kemahiran 
sedia ada. 

YB CIK NORLIZAH BINTI NOH (JOHOR LAMA)  
SOALAN  20 (A184)  
 
Johor Lama merupakan kawasan yang penuh dengan tempat-tempat bersejarah dan 
ianya juga merupakan asal muasal pembentukan negeri Johor yang kita cintai hari ini. 
Apakah langkah Kerajaan Negeri Johor dalam usaha memulihara kawasan 
pekarangan makam-makam lama di kawasan DUN Johor Lama?  
 
JAWAPAN YB TUAN RAVEN KUMAR A/L KRISHNASAMY 
 
Terdapat sejumlah 17 buah tapak makam yang mempunyai nilai warisan sejarah yang 
signifikan di kawasan DUN Johor Lama yang telah dapat dikenalpasti. Kebanyakan 
makam tersebut menggunakan batu nisan Aceh sebagai penanda kubur yang 
mempunyai corak yang diukir dengan motif tertentu. Bagi memelihara warisan ini, 
usaha yang melibatkan kajian dokumentasi yang meliputi survei, pemetaan dan 
perekodan dijalankan bagi mendapatkan data berkaitan taburan, bentuk dan sejarah 
tapak. Kajian dokumentasi ini dijalankan agar maklumat tapak dapat direkodkan 
dalam bentuk laporan bertulis. Di samping itu, tapak-tapak ini juga telah disenaraikan 
di dalam senarai inventori bahkan sebahagian darinya juga telah diwartakan menerusi 
pewartaan di peringkat negeri. Antara tapak makam yang telah diwartakan adalah 
Kompleks Makam Bukit Seluyut dan Kota Makam Tauhid dengan nombor warta 
J.P.U.60 pada 27 Oktober 2016. Sebahagian daripada tapak makam ini turut 
dilengkapi dengan fasiliti  berbumbung dan berpagar serta dibekalkan dengan panel 
info agar maklumat berkaitan makam dapat dikongsikan dengan para pengunjung.  
 
Selain itu, beberapa siri bengkel bertemakan sumbang saran berhubung 
pemeliharaan dan pemuliharaan tapak makam telah turut dijalankan bersama agensi 
berkaitan sama ada di peringkat negeri mahupun daerah. Antara sumbang saran yang 
dicadangkan adalah pembangunan dari aspek fasiliti seperti penyediaan papan tunjuk 
arah, menaiktaraf wakaf sedia ada, laluan ke kawasan makam, pembinaan pintu 
gerbang, laluan pejalan kaki, landskap, penyediaan jeti, wakaf pengunjung, parkir 
kereta, pagar dan aspek konservasi dan restorasi makam. 
 
Antara tapak makam-makam lama yang telah Kerajaan Negeri usaha untuk 
memulihara adalah: 
 

Bil Nama Tapak 

1 Kompleks Makam Bendahara Tun Habib 

2 Makam Kota Tauhid 

3 Makam Tengku Dara Puteh 

4 Makam Sultan Abdul Jalil Syah IV 

5 Kompleks Makam Sultan Mahmud 

6 Kompleks Makam Tanjung Belading 

7 Makam Mak Bidan 

8 Makam Johor Lama 

9 Kompleks Makam Bukit Seluyut 

10 Makam Sultan Ali Jala Abdul Jalil Shah II, 
Batu Sawar, Kg Minchu 

11 Kompleks Makam Kampung Makam 

12 Makam Kampung Dagang 

13 Makam Kampung Panchor 1 

14 Makam Kampung Panchor 2 

15 Makam Kampung Panchor 3 

16 Makam Pangkalan Rambai 

17 Makam Sungai Pemandi 

YB PUAN GAN PECK CHENG (PENGGARAM)  
SOALAN  21 (A199)  
 
Adakah kerajaan berhasrat untuk mengkaji semula caj permit masuk hutan simpan 
bagi tujuan rekreasi.  
 
JAWAPAN YB TUAN LING TIAN SOON 
 
Kerajaan Negeri Johor telah membuat pindaan kepada kadar fee Permit Memasuki 
Hutan Simpanan Kekal (HSK) pada tahun 2021 dengan kadar Fee RM10 seorang 
bagi warganegara dan RM30 seorang bagi bukan warganegara berbanding kadar 
sebelum itu iaitu RM150.00 bagi setiap permit. 
 
Walau bagaimanapun, Kerajaan Negeri sedia mengkaji semula kadar fee mengikut 
tujuan kemasukan ke dalam kawasan HSK terutamanya bagi maksud rekreasi. Kajian 
sedang dilaksanakan melalui cadangan pindaan Jadual Ke-Empat (Fee Pelbagai) 
Kaedah-kaedah Hutan 1987 Negeri Johor yang dijangkakan akan selesai pada hujung 
tahun ini namun, masih tertakluk kepada persetujuan Pihak Berkuasa Negeri. 
 
Sekian, Terima Kasih 

12 
UNIT DEWAN,  
PEJABAT JURUTULIS DEWAN NEGERI JOHOR 
16  MEI 2024 (ina) 

 
 
 

YB DATO’ ZULKURNAIN BIN HAJI KAMISAN (SRI MEDAN)  
SOALAN  22 (A127)  
 
Mengikut data kadar pengangguran di Johor hanya 2.9%, berapakah jumlah rakyat 
Malaysia keseluruhan dan rakyat Johor yang bekerja di Singapura ketika ini?  
 
JAWAPAN YB TUAN LEE TING HAN 
 
Menurut maklumat yang diperolehi daripada Kementerian Sumber Manusia, jumlah 
rakyat Malaysia yang bekerja di Singapura kini adalah 1.13 juta orang, manakala 
dianggarkan bahawa terdapat kira-kira 350 ribu orang rakyat Johor yang sedang 
bekerja di Singapura.  

UNIT DEWAN,  
PEJABAT JURUTULIS DEWAN NEGERI JOHOR 
16  MEI 2024 (ina) 

 
 
 

YB DATUK HAJI RAMLEE BIN BOHANI (KEMPAS)  
SOALAN  23 (A223)  
 
Adakah pihak PBT ada menjalankan semakan semula bersama pihak IWK berkaitan 
had sempadan penyelenggaraan unit strata agar tiada pertindihan berkaitan caj 
penyelenggaraan IWK seperti yang berlaku di kawasan blok Taman Cempaka?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Bagi Majlis Bandaraya Johor Bahru (MBJB), Skop penyelenggaraan sistem 
pembetungan awam yang mencakupi loji rawatan kumbahan dan rangkaian paip 
betung hanya untuk kawasan rezab awam atau rezab kerajaan sahaja dan tidak 
termasuk kawasan berstatus strata. Mana - mana rangkaian paip betung atau loji 
rawatan kumbahan yang Terletak dalam kawasan tanah strata kerja-kerja 
penyelenggaraan hendaklah dilaksanakan oleh pihak pengurusan bangunan strata. 
 
Untuk makluman Yang Berhormat Dato’ Speaker juga, skim-skim strata di bawah 
pentadbiran Pesuruhjaya Bangunan Majlis Perbandaran Kulai (MPKu), skim-skim 
lama dan baru adalah mengikut jajaran di bawah skim atau sempadan lot. Jajaran 
paip pembetungan dalam lot JMB/MC adalah bawah tanggungjawab Badan dan 
jajaran paip pembentungan luar lot skim adalah di bawah tanggungjawab Indah Water 
Konsortium (IWK). Sehingga kini Majlis Perbandaran Kulai untuk skim strata, tiada 
pertikaian jajaran bagi penyelenggaraan antara JMB/MC dan Indah Water Konsortium 
(IWK).                
 
Bagi kawasan pemajuan sedia ada di dalam kawasan Majlis Perbandaran Pontian 
(MPPn) pula, tiada loji rawatan pembetungan yang berada di dalam skim. Loji rawatan 
pembetungan perlu dikeluarkan sebagai lot berasingan dengan skim kawasan 
pemajuan berstrata kerana loji ini memerlukan kos penyelenggaraan dan pembaikan 
yang tinggi dan tidak mampu ditanggung oleh JMB/MC. 

UNIT DEWAN,  
PEJABAT JURUTULIS DEWAN NEGERI JOHOR 
16  MEI 2024 (ina) 

 
 
 

YB PUAN HAJAH ALWIYAH BINTI TALIB (ENDAU)  
SOALAN  24 (A39)  
 
Adakah kerajaan bercadang dan bersedia untuk membina benteng pemecah ombak 
sepanjang pesisir pantai bermula daripada Kuala Mersing sehingga kampung Sri 
Lalang kerana saban tahun jika air pasang besar dan kuat, air laut akan melimpah 
hingga jalan raya dan hakisan berlaku.  
 
JAWAPAN YB  TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat, beberapa kawasan pantai di Daerah Mersing telah 
mengalami hakisan pantai yang ketara berlaku pada musim Monsun Timur Laut (MTL) 
baru-baru ini. Kawasan tersebut termasuklah Pantai Tanjung Mersing yang 
kedudukannya berada di antara Kuala Mersing hingga Kampung Sri Lalang. Selain itu 
pantai di kawasan Tenglu Laut, Air Papan, Teluk Kempit dan Tanjung Resang turut 
juga mengalami masalah hakisan pantai. Ini disebabkan tiupan angin kencang dari 
timur laut dan ombak besar yang melanda kawasan ini pada musim Monsun Timur 
Laut (MTL). 
 
Pihak Kerajaan Negeri melalui Jabatan Pengairan dan Saliran telah mengemukakan 
cadangan permohonan peruntukan kepada Kerajaan Persekutuan pada tahun 2024 
bagi permohonan projek di bawah RP5 RMK12 iaitu Projek Pengawalan Hakisan 
Pantai Di Persisiran Pantai Darat Serta Lain-Lain Kerja Berkaitan, Daerah Mersing, 
Johor. Projek ini melibatkan kawasan pantai di Pantai Tanjung Mersing, Tenglu Laut, 
Air Papan, Teluk Kempit dan Tanjung Resang. 
 
Antara cadangan skop kerja di dalam projek ini adalah pembinaan retaining wall dan  
rock revetment di kawasan yang terjejas dengan hakisan pantai. Kos yang 
dicadangkan adalah sebanyak RM30,000,000.00 yang melibatkan peringkat 
perancangan, pra pelaksanaan, reka bentuk, perolehan, pembinaan dan penyerahan 
projek yang akan dilaksanakan oleh Ibu Pejabat JPS Malaysia. 
 
Dengan adanya projek ini ia akan dapat mengurangkan kerosakan dan kerugian 
kepada infrastruktur awam seperti bangunan, jalan raya, premis komersial dan 
kemudahan-kemudahan awam yang lain yang berada di pesisiran pantai. 
 
Sekian, terima kasih.  

UNIT DEWAN,  
PEJABAT JURUTULIS DEWAN NEGERI JOHOR 
16  MEI 2024 (ina) 

 
 
 

YB PUAN SARASWATI A/P NALLATHAMBY (KEMELAH)  
SOALAN  25 (A93)  
 
Apakah status terkini berkaitan permohonan perumahan bersepadu generasi kedua 
bagi fasa 2 di FELDA Redong 1.  
 
JAWAPAN YB DATO’ ZAHARI BIN SARIP 
 
 

Untuk makluman Yang Berhormat, pihak FELDA tidak menerima sebarang 
permohonan daripada Jawatankuasa Bertindak Peringkat Rancangan bagi Fasa 2 Lot 
Generasi FELDA Redong 1.  
 
Untuk makluman Yang Berhormat juga, status Lot Generasi Felda Redong Fasa  1 
sebanyak 116 lot telah lulus permohonan, namun hanya 25 rumah (22.51%) sahaja 
yang telah siap dibina dan berbaki 91 rumah yang belum membina rumah. Mengikut 
perjanjian, pemohon perlu membina rumah dalam tempoh dua tahun dari tarikh lulus 
permohonan dan sekiranya tidak membina, kelulusan tersebut akan terbatal. Untuk 
makluman juga, terdapat 5 penama yang masih belum membayar premium tanah bagi 
Lot Generasi Felda Redong Fasa  1. 

UNIT DEWAN,  
PEJABAT JURUTULIS DEWAN NEGERI JOHOR 
16  MEI 2024 (ina) 

 
 
 

YB TUAN TAN CHONG (BEKOK)  
SOALAN  26 (A166)  
 
Pihak TNB Sdn. Bhd dikhabarkan telah mengenakan kadar bayaran lampu jalan yang 
dipasang di kawasan Masjid dan Surau dengan kadar RM 50.00 sebuah.  Adakah 
perkhabaran ini benar dan saya mohon penjelasan lanjut daripada pihak kerajaan 
negeri.  
 
JAWAPAN YB  TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat, kenyataan berkaitan pihak TNB berkenaan telah 
mengenakan kadar bayaran lampu jalan yang dipasang di kawasan Masjid dan Surau 
dengan kadar RM 50.00 sebuah adalah tidak benar. Kadar bayaran lampu tersebut 
adalah bergantung kepada Cas Sambungan Pengguna (CSP) yang akan dikira oleh 
pihak TNB terlebih dahulu. 

UNIT DEWAN,  
PEJABAT JURUTULIS DEWAN NEGERI JOHOR 
16  MEI 2024 (ina) 

 
 
 

YB TUAN EE CHIN LI (TANGKAK)  
SOALAN 27 (A17)  
 
Berapakah jumlah "charging station" bagi kenderaan EV yang telah dibina di Johor 
dan apakah insentif-insentif yang disediakan kerajaan negeri bagi mengalakkan lagi 
penggunaan EV di kalangan rakyat serta menggalakkan pembekal perkhidmatan 
untuk memasang charging station di negeri ini?  
 
JAWAPAN YAB MENTERI BESAR 
 
Berdasarkan kepada data Malaysia Green Technology and Climate Change 
Corporation (MGTC) sebanyak 2,288 unit pengecasan EV bagi seluruh Malaysia dan 
237 unit pengecasan EV di Johor telah beroperasi sepenuhnya ketika ini. 
 
Dalam usaha memperluaskan ekosistem kenderaan elektrik (EV) di Johor, 
pemasangan lebih banyak stesen pengecas EV adalah satu aspek yang diberikan 
keutamaan oleh Kerajaan Negeri. Agenda pemasangan pengecas EV telah 
dirangkumkan melalui Pelan Tindakan Mobiliti Rendah Karbon (LCMB) 2021-2030 
untuk mencapai 10,000 stesen pengecas di seluruh Malaysia. 
 
Manakala sasaran bagi Negeri Johor melalui Pelan Tindakan Mobiliti Rendah Karbon 
(LCMB) 2021-2030 telah ditetapkan bagi penyediaan kemudahan stesen pengecas 
EV sebanyak 1,100 unit menjelang tahun 2025 melalui Public Private Partnership iatu 
melalui usaha sama Kerajaan Negeri dengan rakan-rakan strategik yang akan dikenal 
pasti seperti Tenaga Nasional Berhad, Petronas serta syarikat-syarikat operator EV 
berkaitan.  
 
Kerajaan Negeri melalui Bahagian Perancang Ekonomi Negeri Johor (BPENJ) 
dengan kerjasama Permodalan Darul Ta’zim (PDT) dan Universiti Teknologi Malaysia 
(UTM) sedang merangka Polisi Pembangunan Hijau Negeri Johor 2030 (PPHJ 2030) 
yang akan dijalankan secara berfasa mengikut sektor-sektor yang telah ditetapkan 
antara lainnya ialah Sistem Pengangkutan dan Mobiliti Hijau. Polisi ini akan 
merangkumi dan meneliti syor insentif-insentif yang boleh dicadangkan kepada 
kerajaan negeri bagi menyokong industri stesen pengecasan awam kenderaan 
elektrik dan penggunaan kenderaan elektrik di kalangan orang awam. 
 
Sekian, terima kasih. 

UNIT DEWAN,  
PEJABAT JURUTULIS DEWAN NEGERI JOHOR 
16  MEI 2024 (ina) 

 
 
 

YB CIK AMIRA AISYA BINTI ABD. AZIZ (PUTERI WANGSA)  
SOALAN  28 (A133)  
 
Salah satu syor Jawatankuasa Perubahan Iklim dan Pengurusan Bencana yang 
dikemukakan kepada kerajaan negeri ialah mengkaji pelaksanaan urus niaga kredit 
karbon. Mohon kerajaan negeri perjelaskan status kajian ini dan langkah-langkah 
persediaan kerajaan negeri untuk pelaksanaan urus niaga kredit karbon.  
 
JAWAPAN YAB MENTERI BESAR 
 
Urus niaga kredit karbon sememangnya sesuatu yang sedang giat diteroka di seluruh 
dunia dan Johor tidak terkecuali di dalam hal ini. Untuk makluman, Kerajaan Negeri 
melalui Jabatan Perhutanan Negeri Johor dan Permodalan Darul Ta’zim Sdn Bhd 
telah menandatangi satu memorandum persefahaman bersama Malaysia Forest Fund 
bagi meneroka potensi kredit karbon yang dapat dijana melalui solusi alami (nature-
based) dan juga bukan alami (non-nature-based). 
 
Melalui memorandum persefahaman ini, satu kajian khusus baseline karbon hutan di 
Johor sedang dilaksanakan di bawah Dana Pembangunan Projek Karbon Hutan yang 
diperuntukkan melalui Malaysia Forest Fund di bawah Belanjawan Madani 2024. 
Kajian ini telah bermula sejak awal Mei 2024 dan dijangka akan siap menjelang 
Oktober 2024. 
 
Untuk makluman juga, Dasar Pasaran Karbon Kebangsaan (DPKK) juga sedang 
disediakan secara berperingkat oleh Kementerian Sumber Asli dan Kelestarian Alam 
(NRES) dan dijangka siap pada 2024. 

UNIT DEWAN,  
PEJABAT JURUTULIS DEWAN NEGERI JOHOR 
16  MEI 2024 (ina) 

 
 
 

YB CIK LIOW CAI TUNG (JOHOR JAYA)  
SOALAN  29 (A178)  
 
Memandangkan kegunaan kenderaan elektrik yang semakin meningkat, senaraikan 
bilangan “EV Charging” untuk kegunaan orang awam dalam Negeri Johor dan apakah 
usaha kerajaan dalam meningkatkan lagi pemasangan Charger untuk menampung 
permintaan.   
 
JAWAPAN YAB MENTERI BESAR 
 
Untuk makluman, berdasarkan kepada data Malaysia Green Technology and Climate 
Change Corporation (MGTC) sebanyak 2,288 unit pengecasan EV bagi seluruh 
Malaysia dan 237 unit pengecasan EV di Johor telah beroperasi sepenuhnya ketika 
ini. 
 
Dalam usaha memperluaskan ekosistem kenderaan elektrik (EV) di Johor, 
pemasangan lebih banyak stesen pengecas EV adalah satu aspek yang diberikan 
keutamaan oleh Kerajaan Negeri. Agenda pemasangan pengecas EV telah 
dirangkumkan melalui Pelan Tindakan Mobiliti Rendah Karbon (LCMB) 2021-2030 
untuk mencapai 10,000 stesen pengecas di seluruh Malaysia. 
 
Manakala sasaran bagi Negeri Johor melalui Pelan Tindakan Mobiliti Rendah Karbon 
(LCMB) 2021-2030 telah ditetapkan bagi penyediaan kemudahan stesen pengecas 
EV sebanyak 1,100 unit menjelang tahun 2025 melalui Public Private Partnership iatu 
melalui usaha sama Kerajaan Negeri dengan rakan-rakan strategik yang akan dikenal 
pasti seperti Tenaga Nasional Berhad, Petronas serta syarikat-syarikat operator EV 
berkaitan.  
 
Kerajaan Negeri melalui Bahagian Perancang Ekonomi Negeri Johor (BPENJ) 
dengan kerjasama Permodalan Darul Ta’zim (PDT) dan Universiti Teknologi Malaysia 
(UTM) sedang merangka Polisi Pembangunan Hijau Negeri Johor 2030 (PPHJ 2030) 
yang akan dijalankan secara berfasa mengikut sektor-sektor yang telah ditetapkan 
antara lainnya ialah Sistem Pengangkutan dan Mobiliti Hijau. Polisi ini akan 
merangkumi dan meneliti syor insentif-insentif yang boleh dicadangkan kepada 
kerajaan negeri bagi menyokong industri stesen pengecasan awam kenderaan 
elektrik dan penggunaan kenderaan elektrik di kalangan orang awam.  
 
Kerjasama ini adalah penting kerana untuk memperbanyakkan penggunaan 
kenderaan serta infrastruktur pengecasan EV, ianya perlu selari dan seiring dengan 
dasar di peringkat persekutuan dari segi perundangan, insentif yang diberikan serta 
dasar hala tuju masa depan pengangkutan negara bagi memastikan ianya dapat 
dijayakan dengan baik dan tersusun. 

UNIT DEWAN,  
PEJABAT JURUTULIS DEWAN NEGERI JOHOR 
16  MEI 2024 (ina) 

 
 
 

YB DATO' IR. HASNI BIN MOHAMMAD (BENUT)  
SOALAN  30 (A68)  
 
Minta dinyatakan sama ada kerajaan negeri akan mencadangkan persempadanan 
baru Kawasan Dewan Undangan Negeri sebagai langkah memenuhi matlamat SDG 
dan mencapai status Negeri Johor Maju pada tahun 2030.  
 
JAWAPAN YAB MENTERI BESAR 
 
Urusan Kajian Semula Persempadanan bahagian-bahagian pilihan raya Persekutuan 
dan Negeri adalah berlandaskan kepada prinsip-prinsip dan tatacara persempadanan 
yang ditetapkan di bawah Jadual Ke-13, Perlembagaan Persekutuan serta menurut 
bidang kuasa Suruhanjaya Pilihan Raya (SPR) yang diperuntukkan di bawah Perkara 
113, Perlembagaan Persekutuan.  
 
Urusan Kajian Semula Persempadanan terhadap bahagian-bahagian pilihan raya 
sedia ada; hanya boleh dilaksanakan selepas tamat lat tempoh 8 tahun kecuali 
sekiranya terdapat pindaan undang-undang ke atas komposisi bilangan keanggotaan 
Ahli Dewan Rakyat atau Dewan Undangan Negeri di bawah Perkara 113, 
Perlembagaan Persekutuan atau Bahagian II Fasal 15, Undang-Undang Tubuh 
Negeri Johor 1895.  
 
Urusan Kajian Semula Persempadanan bagi Negeri-Negeri Tanah Melayu termasuk 
Negeri Johor telah dilaksanakan pada tahun 2018.  

UNIT DEWAN,  
PEJABAT JURUTULIS DEWAN NEGERI JOHOR 
16  MEI 2024 (ina) 

 
 
 

YB TUAN EE CHIN LI (TANGKAK)  
SOALAN  31 (A18)  
 
Sila nyatakan status terkini Projek Pembinaan Pusat Pentadbiran Daerah Tangkak.
  
JAWAPAN YAB MENTERI BESAR 
 

Pembangunan Pusat Pentadbiran Tangkak ini telah dinyatakan di dalam Rancangan 
Tempatan Daerah Tangkak 2030 yang telah diwartakan pada 21 Jun 2018. Pusat 
Pentadbiran Daerah Tangkak berada di dalam Blok Perancangan Kecil MT 1.12: 
Pusat Pentadbiran Tangkak dan dizonkan sebagai kawasan Pejabat Kerajaan.  
 
Selain itu, ia juga telah dicadangkan di dalam Rancangan Kawasan Khas (RKK) 
Pembaharuan Semula Pusat Bandar Tangkak yang melibatkan kawasan seluas 
356.44 hektar (880.80 ekar) dan telah diwartakan pada 30 November 2023. 
Sebagaimana cadangan dalam RKK ini, semua bangunan / institusi kerajaan sedia 
ada yang terdapat di Bandar Tangkak dibuat penempatan semula ke Blok Pentadbiran 
Kerajaan di Pusat Pentadbiran Baru Tangkak. Namun demikian, pelaksanaan 
cadangan ini masih perlu diteliti khususnya dari aspek model pembiayaan. 

UNIT DEWAN,  
PEJABAT JURUTULIS DEWAN NEGERI JOHOR 
16  MEI 2024 (ina) 

 
 
 

YB TUAN CHIONG SEN SERN (BUKIT BATU)  
SOALAN 32 (A202)  
 
Dengan pertumbuhan penggunaan kenderaan elektrik yang semakin meningkat, 
adakah pihak kerajaan negeri bersedia untuk mempertimbangkan penambahan 
stesen cas kenderaan elektrik di daerah Kulai?  
 
JAWAPAN YAB MENTERI BESAR 
 
Untuk makluman, Daerah Kulai merupakan salah satu pusat tarikan pelancongan dari 
dalam dan luar negara termasuk Singapura yang mempunyai jumlah pengguna 
kenderaan EV yang tinggi. 
 
Kerajaan Negeri sentiasa komited dalam pembangunan infrastruktur pengecasan EV 
di Negeri Johor secara keseluruhan. Namun, indikator utama sesebuah stesen 
pengecas EV dibina adalah bergantung kepada data pengguna mereka, di mana 
lokasi kegemaran mereka dan apakah laluan yanng digunakan itu akan menjadi faktor 
penentu lokasi stesen diwujudkan. 
 
Sehingga kini, sebanyak 15 unit pengecasan EV telah beroperasi sepenuhnya di 
daerah Kulai merangkumi 8 unit jenis DC, dan 7 unit jenis AC. Kerajaan Negeri juga 
sedang dalam usaha untuk meningkatkan jumlah pengecasan EV kepada 30 unit 
melalui usahasama yang akan dilaksanakan bersama syarikat-syarikat yang 
berpotensi. 
 
Dalam usaha memperluaskan ekosistem kenderaan elektrik (EV) di Johor, 
pemasangan lebih banyak stesen pengecas EV adalah satu aspek yang diberikan 
keutamaan oleh Kerajaan Negeri. Agenda pemasangan pengecas EV telah 
dirangkumkan melalui Pelan Tindakan Mobiliti Rendah Karbon (LCMB) 2021-2030 
untuk mencapai 10,000 stesen pengecas di seluruh Malaysia. 
 
Manakala bagi Negeri Johor, sasaran telah ditetapkan bagi penyediaan kemudahan 
stesen pengecas EV sebanyak 1,100 unit menjelang tahun 2025 melalui kerjasama 
awam dan swasta. Berdasarkan data Malaysia Green Technology and Climate 
Change Corporation (MGTC), sebanyak 2,288 unit pengecasan EV bagi seluruh 
Malaysia dan 237 unit pengecasan EV di Johor telah beroperasi sepenuhnya ketika 
ini.  
 
Kerajaan Negeri melalui Bahagian Perancang Ekonomi Negeri Johor (BPENJ) 
dengan kerjasama Permodalan Darul Ta’zim (PDT) dan Universiti Teknologi Malaysia 
(UTM) sedang merangka gerak kerja bagi sistem pengangkutan dan mobiliti hijau bagi 
menyokong industri stesen pengecasan awam kenderaan elektrik dan penggunaan 
kenderaan elektrik dalam kalangan orang awam termasuk memperhalusi insentif-
insentif yang bersesuaian.   

SOALAN  33 (A15)  
 
Sila nyatakan perbandingan jumlah hasil sektor pelancongan yang dikutip bagi tahun 
2022 dan 2023 serta langkah-langkah meningkatkan hasil untuk tahun 2024.  
 
JAWAPAN YAB MENTERI BESAR 
 
Tahun 2022 dan 2023 menunjukkan perbezaan yang ketara dalam hasil sektor 
pelancongan di Negeri Johor. Berikut adalah perbandingan antara kedua-dua tahun 
tersebut: 
 
Hasil Pelancongan Antarabangsa: 
Pada tahun 2022, Negeri Johor menerima sejumlah 8.52 juta pelawat antarabangsa.  
Sebahagian besar daripada mereka adalah pengunjung dari Singapura iaitu seramai 6.91 
juta orang. 
 
Pada tahun 2023, jumlah pelawat antarabangsa meningkat kepada lebih daripada 16.68 
juta pelawat antarabangsa yang berkunjung ke Negeri Johor dan Singapura mencatatkan 
negara tertinggi dengan 13.48 juta. Pada tahun 2022, berdasarkan statistik menginap di 
hotel ialah sebanyak 7.76 juta manakala pada tahun 2023 pula direkodkan sebanyak 8 
juta. 
 
Pelan Menaik Taraf Sektor Pelancongan untuk Tahun 2024: 
Kerajaan Negeri Johor telah mengambil beberapa langkah untuk meningkatkan hasil 
sektor pelancongan bagi tahun 2024 dengan Belanjawan 2024. 
 
Pengkorporatan Tourism Johor:  
Dalam tempoh enam bulan akan datang, Tourism Johor akan dikorporatkan sebagai 
inisiatif memperkasa sektor pelancongan menjelang Tahun Melawat Johor 2026. Langkah 
ini akan memudahkan kerjasama dengan pihak swasta, luar negeri, dan luar negara. 
 
Tumpuan pada Kemudahan Pelancongan:  
Belanjawan Johor 2024 akan menumpukan usaha pada menaik taraf kemudahan 
pelancongan dan pengangkutan awam. Ini termasuk menaik taraf kemudahan yang ada 
untuk menarik lebih ramai pelancong ke negeri ini. 
 
Promosi Aktif:  
Tourism Johor akan terus mempergiatkan usaha untuk menjadikan negeri ini terutama 
Bandaraya Johor Bahru, sebagai destinasi pilihan utama pelancong dari Singapura. 
Inisiatif termasuk menyusun pakej-pakej pelancongan menarik dan aktiviti meneroka 
sejarah di Johor dengan perancangan pembukaan Muzium Diraja Johor, Bangunan 
Sultan Ibrahim, Masjid Sultan Abu Bakar, Bangunan Kota Iskandar dan juga Kompleks 
Yayasan Warisan Johor. 
 


